
Medlemsmøte 26.august 2024

Det var 24 medlemar som møtte opp på medlemsmøtet denne måndagen. President Tove ønskte velkomen før vår tradisjonelle start med song, i dag var det «Å leva det er å elska».
Etter det vart det lystenning og eit minutts stillheit for å minnast vår trufaste medlem og mangeårige klubbmusikant Steinar Åheim som gjekk bort denne veka. Klubben vert reoresentert i begravelsen og bårebukett vert lagt på av Svein Rune Smådal og presidenten.
Kort orientering om neste måndag, om veret er bra vert det tur med «Anna Olava».
Etter det var tur for dagens foredragshaldar, Svein Rune Smådal, han fortalde om Leinestøylen. Han hadde mange gode bilder, historier og anekdotar om garden, bebuarane og om Smådalsslekta som hadde busett seg der. Det var eit godt og fengande foredrag så vi vart så vi fem minutt på overtid før presidenten kunne ønske alle vel heim.

